КОМИ РЕСПУБЛИКАСА ВЕСЬКÖДЛАН КОТЫРЛÖН
ШУÖМ
Коми Республикаса олӧмӧ пӧртысь власьт органъяслӧн да налӧн чина йӧзлӧн, Коми Республикаса олӧмӧ пӧртысь власьт органъясса канму гражданскӧй служащӧйяслӧн помшуӧмъяс да вӧчӧмторъяс (вӧчтӧмтор) вылӧ норасьӧм сетан да видлалан аслыспӧлӧслунъяс йылысь положение вынсьӧдӧм йылысь

«Канму да муниципальнӧй услугаяс сетӧм котыртӧм йылысь» Федеральнӧй оланпас, «Федеральнӧй олӧмӧ пӧртысь власьт органъяслӧн да налӧн чина йӧзлӧн, федеральнӧй канму служащӧйяслӧн, Россия Федерацияса канму небюджетнӧй фондса чина йӧзлӧн помшуӧмъяс да вӧчӧмторъяс (вӧчтӧмтор) вылӧ норасьӧм сетан да видлалан пӧрадок йылысь» Россия Федерацияса Веськӧдлан котырлӧн 2012 во моз тӧлысь 16 лунся 840 №-а шуӧм, «Коми Республикаын канму услугаяс ладмӧдан юкӧнын ӧткымын юалӧм йылысь» Коми Республикаса Оланпас серти Коми Республикаын канму услугаяслысь сетан качествосӧ кыпӧдӧм могысь Коми Республикаса Веськӧдлан котыр шуис:

1. Вынсьӧдны Коми Республикаса олӧмӧ пӧртысь власьт органъяслӧн да налӧн чина йӧзлӧн, Коми Республикаса олӧмӧ пӧртысь власьт органъясса канму гражданскӧй служащӧйяслӧн помшуӧмъяс да вӧчӧмторъяс (вӧчтӧмтор) вылӧ норасьӧм сетан да видлалан аслыспӧлӧслунъяс йылысь положение (водзӧ - Положение) тайӧ шуӧм дорӧ содтӧд серти.

2. Вӧзйыны Коми Республикаын меставывса асвеськӧдлан органъяслы кутчысьны Положениеӧ, мый вынсьӧдӧма тайӧ шуӧмлӧн 1 пунктӧн сэк, кор урчитӧмаӧсь меставывса асвеськӧдлан органъяслӧн да налӧн чина йӧзлӧн, муниципальнӧй служащӧйяслӧн помшуӧмъяс да вӧчӧмторъяс (вӧчтӧмтор) вылӧ норасьӧм сетан да видлалан аслыспӧлӧслунъяссӧ.

3. Коми Республикаса олӧмӧ пӧртысь власьт органъяслы, Коми Республикаса канму органъяслы, кодъясӧс артмӧдісны Коми Республикаса Юралысь да Коми Республикаса Веськӧдлан котыр, лӧсьӧдны ассьыс инӧда актъяссӧ тайӧ шуӧм серти.

4. Тайӧ шуӧм збыльмӧдӧм бӧрся видзӧдны Коми Республикаса Юралысьӧс Медводдза вежысь А.Л. Черновлы.

5. Тайӧ шуӧмыс вынсялӧ 10 лун мысти сійӧс официальнӧя йӧзӧдан лунсянь.
Коми Республикаса Юралысь




       В. Гайзер
Сыктывкар

2012 вося ӧшым тӧлысь 25 лун 

592 №
ВЫНСЬÖДÖМА
Коми Республикаса Веськӧдлан котырлӧн

2012 во ӧшым тӧлысь 25 лунся 592 №-а шуӧмӧн

(содтӧд)

Коми Республикаса олӧмӧ пӧртысь власьт органъяслӧн да налӧн чина йӧзлӧн, Коми Республикаса олӧмӧ пӧртысь власьт органъясса канму гражданскӧй служащӧйяслӧн помшуӧмъяс да вӧчӧмторъяс (вӧчтӧмтор) вылӧ норасьӧм сетан да видлалан аслыспӧлӧслунъяс йылысь 
Положение
1. Панас

1.1. Тайӧ Положениеыс урчитӧ канму услуга сетігӧн Коми Республикаса олӧмӧ пӧртысь власьт органъяслӧн да налӧн чина йӧзлӧн, Коми Республикаса олӧмӧ пӧртысь власьт органъясса канму гражданскӧй служащӧйяслӧн инӧдлы лӧсявтӧм помшуӧмъясын да вӧчӧмторъясын (вӧчтӧмторйын) петкӧдлӧм канму услуга сетан пӧрадок торкалӧмъяс вылӧ норасьӧмъяс сетан да видлалан аслыспӧлӧслунъяс (водзӧ - норасьӧм).

1.2. Тайӧ Положениеыслӧн выныс паськалӧ «Канму да муниципальнӧй услугаяс сетӧм котыртӧм йылысь» Федеральнӧй оланпасӧн артыштӧм пӧрадокын сетӧм норасьӧмъяс вылӧ (водзӧ – Федеральнӧй оланпас), тайӧ Положениеӧн урчитӧм аслыспӧлӧслунъяс тӧд вылӧ босьтӧмӧн.

Тайӧ Положениеын индӧм медшӧр понятиеясыс паныдасьлӧны сійӧ жӧ вежӧртасын, кутшӧмӧн вӧдитчӧны найӧ Федеральнӧй оланпасын.

1.3. Тайӧ Положениеӧн урчитӧм норасьӧмъяс сетан да видлалан аслыспӧлӧслунъясыс оз паськавны инӧда йитӧдъяс вылӧ, кутшӧмъяс йитчӧмаӧсь Россия Федерацияса гражданинӧн инӧд збыльмӧдӧмкӧд, мый урчитӧма «Россия Федерацияса гражданасянь шыӧдчӧмъяс видлалан пӧрадок йылысь» Федеральнӧй оланпасӧн, а сідзжӧ оз вӧдитчыны сэк, кор обжалуйтӧны Коми Республикаса олӧмӧ пӧртысь власьт органъяслысь да налӧн чина йӧзлысь, Коми Республикаса канму гражданскӧй служащӧйяслысь административнӧй инӧд торкалӧмъяс йылысь делӧяс кузя нормативнӧй инӧда актъяс да мукӧд помшуӧм, мукӧд помшуӧм да вӧчӧмторъяс (вӧчтӧмтор) Коми Республикаса олӧмӧ пӧртысь власьт органъяслысь да налӧн чина йӧзлысь, Коми Республикаса канму гражданскӧй служащӧйяслысь, кодъяс серти урчитӧма торъя обжалуйтан пӧрадок.

2. Норасьӧмъяс сетан пӧрадок да аслыспӧлӧслунъяс
2.1. Норасьӧмъяссӧ сетӧны дон босьттӧг Коми Республикаса олӧмӧ пӧртысь власьт органъясӧ, кодъяс сетӧны канму услуга (водзӧ – канму услуга сетысь органъяс).

2.2. Шыӧдчысь вермӧ шыӧдчыны норасьӧмӧн сэк, кор:

а) торкӧма шыӧдчысьлӧн канму услуга сетӧм йылысь шыӧдчӧмлысь пасъян кадколаст;

б) торкӧма канму услуга сетан кадколаст;

в) шыӧдчысьлысь корӧны канму услуга сетӧм могысь документъяс,  кутшӧмъясӧс абу урчитӧма Россия Федерацияса да (либӧ) Коми Республикаса нормативнӧй инӧда актъясӧн;

г) канму услуга сетӧм могысь шыӧдчысьлысь оз примитны документъяс, кутшӧмъясӧс  урчитӧма Россия Федерацияса да (либӧ) Коми Республикаса нормативнӧй инӧда актъясӧн;

д) оз сетны канму услуга, ӧткажитан подувъясыс кӧ абу урчитӧма федеральнӧй оланпасъясӧн да на серти примитӧм мукӧд Россия Федерацияса да (либӧ) Коми Республикаса нормативнӧй инӧда актӧн;

е) канму услуга сетігӧн шыӧдчысьлысь корӧны мынтысьны, мый абу урчитӧма Россия Федерацияса да (либӧ) Коми Республикаса нормативнӧй инӧда актъясӧн;

ж) канму услуга сетігӧн сетӧм документъясын канму услуга сетысь орган, сылӧн чина морт оз бырӧд вӧчӧм торксьӧмъяс да тырмытӧмторъяс либӧ торкӧны татшӧм лӧсьӧдӧмъяслысь урчитӧм кадколаст.

2.3. Канму услуга сетысь органъясын индӧны норасьӧмъяс видлалӧм вылӧ уполномочитӧм чина йӧзӧс, кодъяс:

а) примитӧны да видлалӧны норасьӧмъяс тайӧ Положениелӧн корӧмъяс серти;

б) ыстӧны  норасьӧмъяссӧ уполномочитӧм органӧ  тайӧ Положениелӧн 3.1, 3.5 пунктъяс серти найӧс видлалӧм вылӧ.

2.4. Шыӧдчысь норасьӧмӧн (либӧ сылысь норасьӧмсӧ видлавны дугӧдӧм йылысь шыӧдчӧмӧн) шыӧдчӧ канму услуга сетысь органӧ гижӧмӧн бумага вылын, сы лыдын шыӧдчысьӧс ас сёрниӧн примитігӧн, пошта йитӧд пыр, электроннӧй документъясӧн, мыйясӧс урчитан пӧрадок серти эскӧдӧ шыӧдчысьлӧн электроннӧй цифровӧй кырымпасӧн, ӧтув вӧдитчан юӧртан да телекоммуникационнӧй везъяс отсӧгӧн, тшӧтш «Ӧтуввез» юӧртан да телекоммуникационнӧй везъясӧн вӧдитчӧмӧн, канму да муниципальнӧй услугаяслысь ӧтувъя портал пыртӧмӧн.

Оланпастэчас серти норасьӧмсӧ сетысь шыӧдчысь кывкутӧ сетӧм норасьӧмӧ гижӧм юӧръяс стӧчлунысь.

Норасьӧмын пасйӧны:

а) канму услуга сетысь органлысь, сылӧн чина мортлысь либӧ Коми Республикаса олӧмӧ пӧртысь власьт органса канму гражданскӧй служащӧйлысь ним, кодъяслысь обжалуйтӧны помшуӧмъяссӧ да вӧчӧмторъяссӧ (вӧчтӧмторсӧ);

б) шыӧдчысьлысь – торъя мортлысь ов, ним, вич (эм кӧ), олан места йылысь юӧръяс либӧ шыӧдчысьлысь – юридическӧй кывкутысьлысь ним, оланін йылысь юӧръяс, а сідзжӧ йитчан телефонлысь номер (номеръяс),  электроннӧй пошта инпас (инпасъяс) (эм кӧ) да пошта инпас, кытчӧ колӧ ыстыны шыӧдчысьлы вочакывсӧ;

в) канму услуга сетысь органлӧн, сылӧн чина мортлӧн либӧ канму гражданскӧй служащӧйлӧн обжалуйтан помшуӧмъяс да вӧчӧмторъяс (вӧчтӧмтор) йылысь юӧръяссӧ;

г) помкаяс, мый подув вылын шыӧдчысь абу сӧглас канму услуга сетысь органлӧн, сылӧн чина мортлӧн либӧ канму гражданскӧй служащӧйлӧн помшуӧмӧн да вӧчӧмторъясӧн (вӧчтӧмторйӧн). 

Шыӧдчысь вермӧ сетны шыӧдчысьлысь помкаяс эскӧдысь документъяс (эмӧсь кӧ) либӧ налысь копияяс.
2.5. Сэк, кор норасьӧмсӧ сетӧны шыӧдчысьӧс петкӧдлысь пыр, сідзжӧ сетӧны вӧчӧмторъяс збыльмӧдӧм вылӧ шыӧдчысь нимсянь уджмогъяс эскӧдысь документ. Вӧчӧмторъяс збыльмӧдӧм вылӧ шыӧдчысь нимсянь уджмогъяс эскӧдысь документ пыдди сетӧны:

а) Россия Федерацияса оланпастэчас серти оформитӧм эскӧданпас (торъя йӧзлы);

б) Россия Федерацияса оланпастэчас серти оформитӧм эскӧданпас, кутшӧмӧс эскӧдӧма шыӧдчысьлӧн печатьӧн да кырымалӧма шыӧдчысьлӧн юрнуӧдысьӧн либӧ тайӧ юрнуӧдысьӧн уполномочитӧм мортӧн (юридическӧй кывкутысьяслы);

в) индӧм йылысь либӧ бӧрйӧм йылысь помшуӧм копия либӧ торъя мортӧс чинӧ индӧм йылысь тшӧктӧд копия, мый серти татшӧм торъя мортыслӧн эм инӧд уджавны шыӧдчысь нимсянь эскӧданпастӧг.

2.6. Гижӧмӧн бумага вылын, пошта йитӧд пыр, электроннӧй документъясӧн, мыйясӧс урчитан пӧрадокӧн эскӧдӧны шыӧдчысьлӧн электроннӧй цифровӧй кырымпасӧн, ӧтув вӧдитчан юӧртан да телекоммуникационнӧй везъяс отсӧгӧн, тшӧтш «Ӧтуввез» юӧртан да телекоммуникационнӧй везъясӧн вӧдитчӧмӧн, канму да муниципальнӧй услугаяслысь ӧтувъя портал пыртӧмӧн, воӧм норасьӧмсӧ пасйӧ канму услуга сетысь орган канму услуга сетысь органлӧн, сылӧн чина йӧзӧн да канму гражданскӧй служащӧйяслӧн помшуӧмъяс да вӧчӧмторъяс (вӧчтӧмтор) вылӧ норасьӧмъяс учётӧ босьтан журналын (водзӧ - Журнал) норасьӧм воан лунсянь ӧти уджалан лун чӧжӧн пасъян номер сылы сетӧмӧн.

Журналсӧ нуӧдӧны форма серти да канму услуга сетысь органлӧн инӧда актӧн урчитӧм пӧрадокӧн.

Шыӧдчысьӧс ас сёрниӧн примитігӧн канму услуга сетысь орган сетӧ шыӧдчысьлы гижӧмӧн бумага вылын сылысь норасьӧмсӧ да мукӧд сетӧм документъяссӧ босьтӧмын  расписка норасьӧмлысь пасъян номер, сійӧс примитан кадпас да кад, сетӧм документъяслысь лыддьӧг индӧмӧн.

Норасьӧм пасйӧм да документъяс босьтӧм йылысь распискасӧ пасъян номер, сійӧс примитан кадпас да кад, сетӧм документъяслысь лыддьӧг индӧмӧн, кутшӧмӧс мӧдӧдӧны ӧтув вӧдитчан юӧртан да телекоммуникационнӧй везъяс пыр, сы лыдын «Ӧтуввез» юӧртан да телекоммуникационнӧй везъясӧн вӧдитчӧмӧн, канму да муниципальнӧй услугаяслысь ӧтувъя портал пыртӧмӧн,  ыстӧны шыӧдчысьлы пошта пыр найӧс пасъян лунсянь 3 уджалан лун чӧжӧн.

Норасьӧм пасйӧм да документъяс босьтӧм йылысь распискасӧ пасъян номер, сійӧс примитан кадпас да кад, сетӧм документъяслысь лыддьӧг индӧмӧн, кутшӧмӧс мӧдӧдӧны пошта йитӧдлӧн юкӧн пыр, ыстӧны шыӧдчысьлы пошта пыр найӧс пасъян лунсянь 3 уджалан лун чӧжӧн.

2.7. Норасьӧмсӧ, мый воис уполномочитӧм органӧ сійӧс видлалӧм вылӧ, пасйӧны  сылӧн воан лунсянь ӧти уджалан лун чӧжӧн да видлалӧны сійӧс пасъян лунсянь 15 уджалан лунӧн сэк, кор ёна дженьыд кадколастъяс норасьӧм видлалӧм вылӧ абу урчитӧма уполномочитӧм органӧн сійӧс видлалӧм вылӧ.

Кор обжалуйтӧны канму услуга сетысь органӧн, сылӧн чина мортӧн шыӧдчысьлысь документъяс примитӧмын либӧ казялӧм опечатка да ӧшыбка бырӧдӧмын ӧткажитӧмсӧ либӧ кор обжалуйтӧны татшӧм тырмытӧмторъяс бырӧдан урчитӧм кад торкалӧмсӧ, сэки видлалӧны сійӧс пасъян лунсянь 5 уджалан лун чӧжӧн.

2.8. Норасьӧм кузя помшуӧм примиттӧдз шыӧдчысьлӧн эм инӧд шыӧдчыны канму услуга сетысь органӧ шыӧдчӧмӧн сылысь норасьӧмсӧ видлавны дугӧдӧм йылысь тайӧ Положениелӧн 2.4 пункт серти.

Норасьӧм видлавны дугӧдӧм йылысь шыӧдчӧмсӧ пасйӧ да видлалӧ канму услуга сетысь орган кадколастъясӧ, мый индӧма тайӧ Положениелӧн 2.6 пунктын да 2.7 пунктса медводдза абзацын. Сэки канму услуга сетысь орган дугдӧ видлавны норасьӧмсӧ, сэтшӧм случайяс кындзи, кутшӧмъясӧс урчитӧма тайӧ Положениелӧн 3.5 пунктӧн.
3. Норасьӧмъяс видлалан пӧрадок да аслыспӧлӧслунъяс.
3.1. Норасьӧмсӧ видлалӧ канму услуга сетысь орган, кодлӧн сетан пӧрадокыс вӧлі торксьӧма  канму услуга сетысь органлӧн, сылӧн чина мортлӧн, канму гражданскӧй служащӧйяслӧн помшуӧмъяс да вӧчӧмторъяс (вӧчтӧмтор) вӧсна.

3.2. Норасьӧмъяссӧ, канму услугаяс сетысь органъясса юрнуӧдысьясӧн примитӧм решениеяс вылӧ норасьӧмъяс кындзи, видлалӧны канму услуга сетысь органъяслӧн, налӧн чина йӧзлӧн да канму гражданскӧй служащӧйяслӧн помшуӧмъяс да вӧчӧмторъяс (вӧчтӧмтор) вылӧ норасьӧмъяс видлалӧм кузя комиссияяс, кодъясӧс лӧсьӧдӧны канму услуга сетысь органъяслӧн инӧда актъяс серти, (водзӧ – Комиссия) канму услуга сетысь органъясса тэчаса юкӧдувъяслӧн юрнуӧдысьясӧс вежысьяс либӧ юрнуӧдысьяс веськӧдлӧм улын.

Комиссияӧ пырысьясӧс вынсьӧдӧны канму услуга сетысь органса инӧда актӧн.

Комиссияӧ пырысьяс йылысь юӧрсӧ да уджалан пӧрадоксӧ йӧзӧдӧма канму услуга сетысь органлӧн официальнӧй сайтын, “Ӧтуввез” юӧртан-телекоммуникационнӧй везйын найӧс вынсьӧдӧм бӧрын 5 уджалан лунӧн.

3.3. Кор обжалуйтӧны канму услуга сетысь мутас органса юрнуӧдысьлысь помшуӧмъяссӧ, сэки норасьӧмсӧ сетӧны Коми Республикаса олӧмӧ пӧртысь власьт лӧсялана органӧ да видлалӧны найӧ тайӧ Положениеӧн урчитӧм пӧрадокын.

3.4. Сэк, кор обжалуйтӧны канму услуга сетысь органса юрнуӧдысьлысь помшуӧмсӧ, случайяс кындзи, мый урчитӧма тайӧ Положениелӧн 3.3 пунктӧн, норасьӧмсӧ видлалӧ тайӧ курируйтысь орган Коми Республикаса Юралысьлӧн Медводдза вежысьлӧн да Коми Республикаса Юралысьӧс вежысьлӧн уджмогъяс юклӧм серти пӧрадокӧн, мый урчитӧма тайӧ Положениеӧн.

3.5. Сэк, кор норасьӧмсӧ (либӧ норасьӧмсӧ видлавны дугӧдӧм йылысь шыӧдчӧмсӧ) шыӧдчысь сетӧ канму услуга сетысь органӧ, кодлӧн компетенцияӧ  оз пыр норасьӧм кузя помшуӧм примитӧмыс тайӧ Положениелӧн 3.1 пунктса корӧмъяс серти, сійӧс пасъян лунсянь 3 уджалан лунӧн индӧм органса чина морт ыстӧ норасьӧмсӧ сійӧс видлалӧм вылӧ уполномочитӧм органӧ, да гижӧмӧн юӧртӧ шыӧдчысьлы норасьӧмсӧ мӧдлаӧ мӧдӧдӧм йылысь. Та дырйи норасьӧм видлалан кадыс артавсьӧ сійӧс видлалӧм вылӧ уполномочитӧм органын норасьӧм пасъян лунсянь.

3.6. Федеральнӧй оланпаслӧн 112 статьяса 7 юкӧн серти норасьӧм видлалӧм бӧртасъяс серти Комиссия примитӧ норасьӧм могмӧдӧм йылысь либӧ сійӧс могмӧдны ӧткажитӧм йылысь помшуӧм.

Индӧм помшуӧмсӧ примитсьӧ канму услуга сетысь органлӧн актӧн.

3.7. Норасьӧм видлалан бӧртасъяс серти вочакывсӧ ыстӧны шыӧдчысьлы гижӧмӧн да сылӧн кӧсйӧм серти электроннӧя примитӧм помшуӧм лунсянь локтан уджалан лунысь оз сёрджык.

3.8. Норасьӧм видлалан бӧртасъяс серти вочакывйын индӧны:

а) норасьӧмсӧ видлалысь канму услуга сетысь органлысь ним, сылӧн чина мортлысь, коді примитӧ норасьӧм серти помшуӧм чин, ов, ним, вич;

б) помшуӧмлысь номер, кадпас, ин, канму услуга сетысь органлӧн чина морт йылысь юӧръяс пыртӧмӧн, кодлысь обжалуйтӧны помшуӧмсӧ либӧ вӧчӧмторъяссӧ (вӧчтӧмторсӧ);

в) шыӧдчысьлысь ов, ним, вич (эм кӧ) либӧ нимпас;

г) норасьӧм кузя помшуӧм примитӧм вылӧ помкаяс;

д) норасьӧм кузя примитӧм помшуӧм;

е) кор норасьӧмсӧ шуӧма подулаӧн – казялӧм торкалӧмъяслысь бырӧдан кадколастъяс, сы лыдын канму услуга сетан бӧртаслысь кадколаст;

ж) норасьӧм кузя примитӧм помшуӧм обжалуйтан пӧрадок йылысь юӧръяс.

3.9. Норасьӧм видлалігӧн либӧ видлалан бӧртасъяс серти урчитӧны кӧ административнӧй инӧд торкалӧмъяс йылысь Россия Федерацияса оланпастэчасӧн артыштӧм административнӧй инӧд торкалӧм либӧ мыж вӧчӧм, канму услуга сетысь органлӧн чина морт дзик пыр (индӧм лоӧмторъяс урчитӧм лунсянь 1 уджалан лунысь оз сёрджык) ыстӧ материалъяссӧ прокуратура органъясӧ.

3.10. Канму услугаяс сетысь органъяс:

а) могмӧдӧны норасьӧм примитанінъясӧн;

б) юӧртӧны шыӧдчысьяслы канму услуга сетысь органлысь, сылӧн чина йӧзлысь да канму гражданскӧй служащӧйяслысь помшуӧмъяс да вӧчӧмторъяс (вӧчтӧмтор) обжалуйтан пӧрадок йылысь канму услуга сетанінъяслӧн стендъясын, налӧн официальнӧй сайтъяс вылын, “Коми Республикаса канму да муниципальнӧй услугаяс (уджъяс) портал” вылын юӧр йӧзӧдӧмӧн;

в) консультируйтӧны шыӧдчысьясӧс канму услуга сетысь органлысь, сылӧн чина йӧзлысь да канму гражданскӧй служащӧйяслысь помшуӧмъяс да вӧчӧмторъяс (вӧчтӧмтор) обжалуйтан пӧрадок йылысь, сы лыдын телефон, электроннӧй пошта пыр, ас сёрниӧн волігӧн.

3.11. Норасьӧм могмӧдны ӧткажитӧм вылӧ помкаясӧн лоӧны:

а) вынсялӧ норасьӧм кузя ёрдлӧн, арбитражнӧй ёрдлӧн помшуӧм вылӧ оланпас выныс сійӧ предмет йылысь да сійӧ помкаяс кузя;

б) сетӧ норасьӧмсӧ морт, кодлысь уджмогъяссӧ абу урчитӧма Россия Федерацияса оланпастэчасӧн урчитӧм пӧрадокын;

в) примитӧма сійӧ шыӧдчысь кузя да норасьӧмлӧн сійӧ сюрӧс кузя тайӧ Положениелӧн корӧмъяс серти водзынджык примитӧм норасьӧм серти помшуӧм.

3.12. Вочакывтӧг кольӧм норасьӧм вылӧ подувъяс:
а) норасьӧмын эмӧсь ёрччана либӧ увтыртана кывъяс, чина мортлӧн, а сiдзжӧ сылӧн аскотырӧ пырысьяслӧн олӧмлы, дзоньвидзалунлы, эмбурлы грӧзитӧм;
б) норасьӧм текстысь оз позь лыддьыны кутшӧмсюрӧ юкӧн, норасьӧмын индӧм овсӧ, нимсӧ вичсӧ да (либӧ) пошта инпассӧ.

